
 ئێستا لەهەموو پارچەكانی كوردستان 
ئافرەتانی كورد لەگۆڕەپانی هونەری گۆرانی 
و موزیكدا بەشێوەیەكی زۆر بەرچاو بوونیان 
هەیە و خزم������ەت بەهونەری كوردی دەكەن، 
ئەگەرچ������ی ڕەنگە لێرە و ل������ەوێ هەندێك 
لەوانە دەركەوتنیان وەكو پێویس������ت نەبێت یان 
وەك هەندێك ك������ەس پێیانوایە لەزۆر ڕووەوە 
خزمەت بەهونەری كوردی ناگەیەنن، ئەڤین 
بەیاز یەكێكە لەو خانمە هونەرمەندانەی كە 
هەوڵی������داوە لەڕێگای هونەرەكەیەوە پەیامێك 
پێش������كەش بكات ئەویش خزم������ەت كردنە 
بەهونەری كوردی، ئەڤی������ن خاوەن بنەما 
پێویستەكانی هونەرییە كە پێویستە بۆ 
بوونی هەر هونەرمەندێك ئەگەر پێ 
بنێتە ئەم ب������وارەوە، لەدەرفەتێكدا 
ئاراستەی  پرسیارێكمان  چەند 
كرد كە بەم ش������ێوەیە وەڵامی 

داینەوە.

رەسەنایەتی هونەری
 كوردی وەكو پێویست ناپارێزرێ

ئەڤین بەیاز:

دیم
 * بێجگە لەشێوەزاری كرمانجی بەزازاكی 

و سۆرانی گۆرانیت وتووە؟
- نەخێر تا ئێس������تا من تەنی������ا بەكرمانجی 
گۆرانیم وتووە، بەڵام لەبەرنامەمدایە لەئاییندەدا 
بەس������ۆرانی و زازاكیش گۆرانی بڵێم، هۆكاری 
نە وتنەكەش������م بۆ نەبوونی دەرفەتێكی گونجاو 
دەگەڕێتەوە لەهەم������وو لایەكەوە، چونكە دەبێ 
ئ������ەو دەرفەت������ەم هەبێ واتە دەبێ تێكس������ت و 
ئاوازێكی ئەوتۆم هەبێ كە بتوانم بەجوانی بڵێم 
و س������ەركەوتوو بم، نەك تەنی������ا وتن و دەركەوتن 

بێت.
* وەك ئافرەتێك، لەئێستادا بوونی ئافرەتی 

كورد لەبواری هونەریدا چۆن دەبینی؟
-من بەشێوەیەكی گشتی باس دەكەم ئەگەر 
ئافرەتانی كورد لەگەڵ پیاوەكان بەراورد بكەی 
بە لەبەرچاو گرتنی هەموو لایەك، ئەوا بەڕای 

خۆم ئافرەتە هونەرمەندەكان سەركەوتووترن.
*ئ������ەی ئەگ������ەر باس لەهون������ەری كوردی 

بەگشتی بكەین لەچ ئاستێكدایە؟
- كەموكوڕیەكان زۆرن، بەڵام سەرەڕای ئەم 
هەموو كەموكوڕی و ئاستەنگانەی كە دێنە سەر 
ڕێگا، كار و بەرهەمی سەركەوتووش پێشكەش 
دەكرێت، ڕۆژ دوای ڕۆژ ژمارەی هونەرمەندان 
زیاتر دەبێت لەهەمان كاتدا ش������ێوازی موزیكی 
نوێتر دێتە بوون، ئەم كارە بەردەوام و تێكەڵاوی 
و ڕەنگاوڕەنگیی������ەش خۆی لەخۆێ������دا دەبێتە 
هۆكارێك بۆ پێشخس������تنی هونەری گۆرانی و 
موزیكی كوردی ب������ۆ پلەیەكی بەرزتر لەوەی 

كە ئێستا هەیە.
*زۆر لەگۆران������ی و بەرهەمی فۆلكلۆر 
و كۆن������ی گۆرانیبێژە نەمرەكان بەش������ێوازی 
جیاجیا نوێ دەكرێنەوە لەهەموو پارچەكانی 
بەم  س������ەبارەت  كوردس������تان، ڕات چیی������ە 

دیاردەیە؟
-راس������تە من خۆیش������م زۆر گرنگی بەو 
لایەنە دەدەم، چونك������ە لەنێو گۆرانییەكانی 
مندا گۆران������ی هونەرمەندانی دیكە نییە و 
هەمووی گۆران������ی تایبەتی خۆمە، هەموو 
تێكس������ت ئاوازەكان������ی نوێ������ن، لەئەلبوومی 
یەكەممدا تێكستی چوار لەگۆرانییەكان هی 
خۆم بوو، لەئەلبوومی پێشوومدا هیچ ئاواز و 
تێكس������تی منی تێدا نییە، لەئەلبوومی نوێمدا 
هیچ ئاواز و تێكس������تی منی تێدا نییە، بەڵام 
هەموویان تێكس������ت و ئ������اوازی نوێن هیچی 

فۆلكلۆر و هی هونەرمەندە نەمرەكان نین.
 *بەڕای تۆ هونەرمەندانی كورد توانیویانە 

ڕەسەنایەتی هونەری كوردی بپارێزن؟
- ئەگەر بەڕاشكاوی قسە بكەم )بێگومان 
ئەم������ە ڕای تایبەتی خۆمە( ڕەس������ەنایەتی 

گۆران������ی و موزیكی كوردی وەك پێویس������ت 
ناپارێزرێ، بۆ ئەم مەبەس������تەش واتە پاراستنی 
ڕەسەنایەتی هونەری كوردی پێموایە پێویستی 

بەخوێندن و زانینی ئەدەبیات و موزیكی هەیە، 
ئەوەی من تێبینیم كردبێت ئەم كارە تا ئێس������تا 
لەلای������ەن هونەرمەندی ك������ورد نیزامەدین ئارەج 
ئەنجامدراوە كە هەوڵیداوە بەهەموو ش������ێوەیەك 

ڕەسەنایەتی هونەری كوردی بپارێزێ.
* لەگەڵ گرووپ گۆرانیت وتووە؟

-بەڵ������ێ بەمنداڵی من لەگ������ەڵ گرووپێكی 
وت������ووە، بەڵام  موزیك������ی من������داڵان گۆرانیم 
بەشێوەیەكی گشتی حەز ناكەم لەگەڵ گرووپ 

گۆرانی بڵێم.
*بەڕای ت������ۆ جوانی تا چەن������د گرنگە بۆ 

سەركەوتنی ئافرەتە هونەرمەندەكان؟
- من پێموایە جوان������ی گرنگییەكی ئەتۆی 
نییە، ڕەنگ������ە تا ڕاددەیەك ڕۆڵی هەبێت، بەڵام 
ئەوەی گرنگە بۆ هەر هونەرمەندێك جا ئافرەت 
بێت یان پیاو بوونی بناغەیەكی هونەری پتەوە 
واتە دەنگ و ئەدا و چۆنیەتی پێشكەش كردنی 
گۆرانییە بەو ش������ێوەیەی كە مافی تێكس������ت و 

ئاوازەكە بدات.
*پێوەندی������ت لەگ������ەڵ هونەرمەندانی دیكە 

چۆنە؟
- پێوەندی������م زۆر ئاس������اییە لەگ������ەڵ هەموو 
هونەرمەندان، بەڵام دەتوانم بڵێم پێوەندیم لەگەڵ 

هونەرمەندانی باكووری كوردستان باشترە.
* سەبارەت بەكلیپی كوردی چی دەڵێی؟

- تا ڕادەیەكی باش������ە، بەڵام پێموایە دەكرێ 
كاری جوانتر و باشتر پێشكەش بكرێ، چونكە 
ئێمە خاوەن توانای زیاترین لەهەموو بوارەكانی 

تایبەت بەكلیپ و گۆرانی.
* پێتوایە تورك و عەرەب و فارس سوودیان 

زیاتر  وەرگرت������ووە  ك������وردی  لەهون������ەری 
لەئێمە؟

-بەڵ������ێ تورك و ف������ارس و 
عەرەب هون������ەری كوردی 

دەتوانین  ئێمە  دەدزن، 
بەرهەمە  ئ������ەو 

ن������ە  یا د كور

بگەڕێنینەوە كە پێش������تر ئێم������ە خاوەنیان بووین 
و ئێس������تا كەس������انی دیكە لەهونەر و ئەدەبیاتی 
خۆیاندا س������وودی لێ دەبین������ن و بە بەرهەمی 
خۆی������ان پێشكەش������ی دەكەن و ئام������اژە بۆ ئەوە 
ناكەن كە لەك������وردی وەرگیراوە، ئێمە بەخوێندن 
و فێربوون������ی زمان و مێ������ژوو و ئەدەبی خۆمان 
و بە بەرزكردنەوەی ئاس������تی وشیاری نەتەوەیی 
لەنێو ڕۆڵە و نەوەكان������ی داهاتووماندا دەتوانین 
بۆیان ڕوون بكەینەوە كە بەشێكی زۆر لەكلتوور 
و هون������ەری ئێم������ە دزراوە، ئەمەش پێویس������تی 
بەه������اوكاری و یەكگرتن������ی نێ������وان ڕۆڵەكانی 

نەتەوەی كورد هەیە.
* كاری داهاتووت چییە؟

-ئێس������تا خەریكی خ������ۆ ئام������ادە كردنم بۆ 
ئەلبوومێكی نوێ و دوای ئەوەی كارەكانی تەواو 
دەبێت پێش������بینی دەكەم لەماوەی سێ مانگی 
داهاتوودا ئەم ئەلبوومە نوێیەم بڵاوبكرێتەوە كە 

ژمارەیەك گۆرانی نوێ لەخۆ دەگرێت.

دەش������نێ مورادی پێیوایە غیرە حەسوودی شتێكە هەیە 
لای هەموو كەس������ێك، بەڵام لەنێو پیاوان زیاترە، دەشنێ 
لەپێوەندییەكی������دا لەگەڵ گوڵان دەڵێ: حەس������ادەت 
لەكوردس������تان زۆرە بەتایبەتی هەس������ت دەكەم لەنێو 
پی������اوان زیاترە وەك لەنێو ئافرەتان، دەش������نێ دانی 
بەوەش نا كە خۆیش������ی جۆرێك لەحەس������وودی 
هەیە كە زیاتر لەڕەخن������ەوە نزیكە، لەم بارەیەوە 
دەڵێ: لەناخی منیشدا حەسادەت هەیە، بەڵام 
حەس������ادەتێك كە ببێتە هۆی درووستبوون واتە 

بونیادنەر و پۆزەتیڤ نەك ڕووخێنەر.
ش������یاوی ئاماژە پێكردنە دەش������نێ ئێس������تا 
ئەڵقەیەكی  س������ەرقاڵی تۆمار كردنی چەن������د 
بەرنامەی )ش������ەپۆڵەكانی ژیان(ـە كە لەشاشەی 
س������ەتەلایتی كوردس������تان پێش������كەش دەكرێت و بەر 
لەماوەیەك ئەڵقەی یەكەمی بەرنامەكەی پێشكەش كرا كە 
تایبەت بوو بەپاراستنی ژینگە و وشیاركردنەوەی زیاتری هاووڵاتیان 

بەگرنگی و چۆنیەتی پاك ڕاگرتنی ژینگەی كوردستان.

ئارنۆڵد و ڕامبۆ بەیەكەوە نەشتەرگەریان ئەنجامدا
وارێك������ەوت هەر یەكە لەئەس������تێرەی 
س������ینەمایی ئارنۆڵ������د ش������وارزنیگەر و 
سیلڤس������تەر س������تالۆن بەیەكەوە و لەیەك 
نەخۆش������خانە نەشتەرگەرییەكی هاوشێوە 

لەشانیان ئەنجام بدەن.
بەپێ������ی میدیاكان������ی ئەمری������كا كە 
وێنەیەكی هەردوو ئەستێرەی سینەمایان 
نەشتەرگەری  بڵاو كردبۆوە هەردووكیان 
ش������انیان ب������ۆ ئەنجام������درا و یەكەم جار 
ئارنۆڵد چووە ژووری نەش������تەرگەرییەوە 
دوات������ر ڕامبۆ چاوەڕێی دەكرد تا نۆرەی 

دەشنێ:
حەسوودی لەنێو پیاوان زیاتر هەیە

دێ، چونكە ئەویش لەهەمان ژوور و لەسەر دەستی هەمان پزیشك نەشتەرگەری ئەنجامدا، 
ئارنۆڵد دەربارەی نەش������تەرگەرییەكە گوتی: دوای ئەو هەموو ماندوو بوونە جەس������تەییە و 
وێنەگرتن و ئەو هەموو جوڵانەوانەی كە لەس������ەر شاشە ئەنجاممدا ئێستا كاتی ئەوە هاتووە 
گرنگی بەدەس������ت و ش������انەكانی خۆمان بدەین، واش ڕێكەوت كە ئێمە هەردووكمان لەیەك 
شوێن نەشتەرگەری ئەنجام بدەین ئەمەش ڕێكەوتێكی خۆشە بەلای منەوە، چونكە دوای 

ماوەیەكی دیكە بەشداری لەفیلمی )گۆڕ( دەكەین.



55

20
12

/2
/2

7 
 )8

69
ە )

مار
ژ

ری
ــە
ـون
هـ

شیرین  میس������ری  گۆرانیبێژی  خانمە 
عەبدولوەه������اب ئامادە نیی������ە بەخۆڕایی 
گۆران������ی بڵێت و ئەو بانگهێش������تنامەی 
ڕەتك������ردەوە كە نەقیب������ی هونەرمەندانی 
میسری بۆیان ناردبوو بۆ بەشداری كردن 
لەچەند ئاهەنگێك������ی خێرخوازی لەلایەن 
ئەندامان������ی س������ەندیكای هونەرمەندانی 

میسر.
لەمبارەیەوە نەقیبی كارە مۆسیقییەكانی 
میس������ر ڕایگەیان������د كە ش������یرین ڕازی 
نیی������ە بەش������داری لەئاهەنگێك������دا بكات 
كە داهاتەكەی بۆ س������ەندیكا بگەڕێتەوە 
تەنانەت ئەگ������ەر ئاهەنگەكە خێرخوازیش 
بێت، نەقیبی سەندیكای ناوبراو دەربارەی 
ش������یرین  دەربارەی  ئیجرائاتانەی كە  ئەو 
دەگیرێنە بەر گوتی: ئێمە ناتوانین هیچ 
ئیجرائاتێ������ك دژی هی������چ هونەرمەندێك 
بكەین، چونكە ئەمە كارێكە هونەرمەند 
بەویس������تی خ������ۆی ئەنجام������ی دەدات و 
دەتوانێـت بەش������داری ب������كات یان نەكات، 
هونەرمەن������د خۆی ئازادە كە بەش������داری 
بكات ی������ان ڕەتی بكاتەوە، من خۆم زۆرم 
حەز دەكرد شیرین بەشداری بكات، چونكە 

ش������یرین  ئەگەر  و  بەتوانایە 
ئام������ادەش نەبێت، ئەوا 

چەندین هونەرمەندی 
بەسوپاسەوە  دیكە 
ئامادەن بەشداری 
بكەن و گۆرانی 

بڵێن.

ماوەی زیاتر لە10 ساڵ دەبێت ساڵانە 
خەڵاتەكانی  دابەش������كردنی  ئاهەنگ������ی 
ئۆسكار لەسەر تەختەی شانۆی )كۆداك( 

ئەنجام دەدرێت.
ئەم ش������انۆیە لەساڵی 2001 كرایەوە و 
لەو ساڵەوە بەردەوام لەو هۆڵە ئاهەنگەكە 
ئەنج������ام دەدرێت، بەڵام لەس������ەرەتای ئەم 
ساڵەوە كۆمپانیای كۆداك ئیفلاس بوونی 
خ������ۆی ڕاگەیان������دووە بەم������ەش توانای 
گەورەترین  سپۆنس������ەری  و  چاودێ������ری 
ڕووداوی س������ینەمایی جیهانی نامێنێت، 
چونكە دوای ئیفلاس بوونی كۆمپانیاكە 
دادگا فەرمانێكی دەركردووە بەگۆڕینی 
ناوی ئەو ش������انۆیەی كە شوێنی 3300 
كەس������ی تێدا دەبێتەوە بەم������ەش لەخولی 
84مین������ی دابەش������كردنی خەڵاتەكانی 
ئۆس������كار هۆڵەك������ە هەم������ان ن������اوی 
نامێنێت و ناوێكی دیكەی بۆ دیاری 

دەكرێت.

ئۆسكاریش گرفتی 
سپۆنسەری هەبوو

دی������اردەی كەم خەوی یان نەخەوت������ن یەكێكە لەو دیاردانەی كە 
ئەستێرەی سینەمایی ناوداری جیهانی جۆرج كلۆنی بەدەستییەوە 

دەناڵێنێت.
بەپێی لێدوانەكانی خۆی بۆ ڕۆژنامەی )هۆڵیۆد ڕیپۆرتەر( كە 
تایبەتە بەهەواڵی سینەمایی، كلۆنی ڕایگەیاندووە كە خەو نەهاتن 
یان ن������ە خەوتن یەكێكە لەو گرفتانەی كە بەدەس������تییەوە دەناڵێنێت 
و زۆر جاری������ش هەر بەهۆی ئەو نەخۆش������ییەوە هەس������ەت بەتەنیایی 
دەكات بەتایبەتی لەبۆنە گشتییەكاندا، كلۆنی ئاماژەی بەوە كرد كە 
ش������ەوانە پێنج جار لەخەو هەڵدەستێت، هەرچەندە شەوانە كاتژمێرێك 
دەخەوێت و تەلەڤزیۆنەكەش������ی ناكوژێنێتەوە بۆئەوەی لەبەر 
دەنگی تەلەڤزیۆن لەخەو هەس������تێتەوە، هەروەها كلۆنی 
بەڕۆژنام������ەی ناوب������راوی ڕاگەیاند: هێش������تنەوەی 

تەلەڤزی������ۆن بەكراوەیی وای لێدەكات بیر بكاتەوە، 
ب������ەڵام ه������ەر كاتێك بی������رم كردەوە تووش������ی 

زەحمەتییەك������ی زۆر دەبم تاك������و بخەوم، 
كلۆنی ئەوەش������ی نەش������اردەوە كە زۆر 
جار ئەم دی������اردەی نەخەوتنەی وای 
لێدەكات بیر لەفیلمەكانی بكاتەوە و 
دەڵێت: شەوێكیان لەخەو هەستام 

تەواوی فیلمم  و دیمەنێكی 
نووسیەوە.

جۆرج كلۆنی خـــــــەوی نییە

شیرین 
بەخۆڕایی گۆرانی ناڵێت

گروپ������ی نەوای هەولێر بەیەك������ەم بەرهەمی خۆی 
چەند گۆرانییەكی ڕەس������ەنی كوردی بەش������ێوازێكی 
نوێ زیندوو كردەوە و بەیەكێك لەسەركەوتووترین و پڕ 
فرۆشترین بەرهەمەكانی ساڵی 2011 دانرا، ئێستاش 
گرووپی ناوبراو خۆی ئامادە دەكات بۆ بڵاوكردنەوەی 
بەرهەمێكی نوێ بەهەمان ڕێچكەی بەرهەمی یەكەم، 
بۆ باس������كردنی كاری نوێیان مامۆس������تا فەرهەنگ 

غەفور بەم شێوەیە بۆ گوڵان هاتە ئاخاوتن.

جەماوەر تینووی گۆرانی ڕەسەنە
فەرهەنگ غەفور پێشبینی ئەو پێشوازییەی دەكرد 
كە لەیەك������ەم بەرهەمی نەوای هەولێ������ر كرا و دەڵێ: 
هەر كارێكی هون������ەری بەر لەبڵاوبوونەوەی كۆمەڵێك 
ش������ت لەخۆی هەڵدەگ������رێ، لەو ش������اكارە هونەریەی 
ك������ە یەكەم بەرهەم������ی نەوای هەولێر ب������وو، توانیمان 
چەن������د گۆرانیەكی فۆلكلۆری ڕەس������ەن نوێبكەینەوە 
بەشێوازێكی پرۆفیشیناڵ، ئەمەش خۆی لەخۆیدا ئەوە 
دەگەیەنێ موزیكی كوردی پڕە لەشاكار، هونەرمەند 
كە كارێ������ك بڵاودەكاتەوە هەمیش������ە نیگەرانە لەوەی 
ئای������ا دەتوانێ جەماوەر لەخۆی كۆبكاتەوە یان نا، من 
پێشبینی ئەو س������ەركەوتنەم دەكرد، چونكە ساڵانێكە 
دەبینم جەم������اوەر تینوی ئ������ەو گۆرانیانەیە كە زووتر 
دەگەنە گوێچكەی، لەمنداڵێكەوە بگرە تا هونەرمەندە 

بەتەمەنەكانیش.
ه������ەر كارێكی هونەری ك������ە لەگوێچكەی باب و 
باپیرانەوە لەدەمی ئەوانەوە گوێبیس������تی بووین، خۆی 
لەخۆی������دا كۆمەڵێك ی������ادگاری هەڵدەگرێ. ئەمەش 
بەشێكی دیكەی قس������ەكانی هونەرمەند فەرهەنگ 
غەفورە و پێیوایە هەمیش������ە مرۆڤ بەحەز و تاسەوە 

گوێ لەو یادگاریانە دەگرێت و تەماشایان 
دەكات ئەم������ەش ئ������ەوە دەگەیەنێ������ت 

گەنجی ئەمڕۆ زۆر 
گوێ  بەئینتیماوە 

لەگۆرانی ڕەسەن دەگرێت. 
مامۆستا فەرهەنگ غەفور زیاتر دەڵێ:

- زۆر ج������ار گلەیی ئەوەمان لێك������راوە كە بۆچی 
بە بەرهەمێكی خۆتانەوە دەس������تتان پ������ێ نەكرد و بە 
بەرهەمی فۆلكلۆر دەس������تتان پێكرد؟ بۆچی گەنجی 
ئێستا حەزی گوێگرتنی لەگۆرانی كوردی كەم بووە؟ 
ئەم س������ەردەمە وایكردووە بەهۆی میوزیكی بیانی و 
عەرەبی و توركی و فارس������ی ئینتیمای نیشتیمانیان 
لاواز بێت، ڕاستە ئێمە هەموومان لەمنداڵیەوە گوێ لەو 
گۆرانیانە دەگرین، بەڵام مانای ئەوە نییە مۆسیقای 
خۆمان قوربانی مۆسیقای دنیا بكەین، چونكە ئەگەر 

شتێك هەبێ شانازی پێوە بكەین مۆسیقاو گۆرانیمانە، 
بۆیە پێویس������ت بوو لەبەش������ێك گلەی������ی و گازاندەی 
جەم������اوەر دووربكەوینەوە بەوەی كە بەڕاس������تی خەڵك 
پێویستی بەس������ەمایەك نییە وەك ئەوەی تینویەتی بە 
هەڵپەركێیەك دەشكێ، ئەگەر سەیر بكەین لەسەیران و 
گەشتەكان نابینین كەسێك سەمایەك جگە لەسەمای 
كوردی ب������كات، بۆیە پێویس������تە ئەو 

نەی  نیا ا ر ێر گۆ د لە

زەمان������ەوە وەكو میل������ۆدی پارێزراوە و ب������ەرەو نەمان 
دەچن، نوێ بكرێنەوە. چونكە خەڵك دەگاتە تەمەنێك 
پێویس������تە گوێ ل������ەو گۆرانیانە بگرێت، تائێس������تا 
چەندین میلۆدیمان هەیە ڕەنگە گەنجێك یان منداڵێك 

گوێبیستی نەبووە.
لێرەو و لەوێ باس لەدەس������تێك دەكرێت كە دەیەوێ 
هونەری ڕەس������ەنی كوردی لەناو بب������ات، هونەرمەند 
فەرهەن������گ پێیوایە ت������ا ئێمە لەخەودابی������ن ناحەزوو 
دوژمنان������ی ك������ورد چاوی������ان لەكەلت������وری ئێمەیە و 
بەدزینیان پێمان دەوەستن، ڕەنگە تیرۆریستێك نەتوانێت 
بەڕێگایەكی س������ەربازی بمانكوژێ، بۆیە پێویس������تە 
حكومەتی هەرێم هەمیش������ە بەچاوێكی هەس������تیارانە 
تەماش������ای ئەو گۆرانیانە بكات ك������ە وەكو بناغەی 
هون������ەری ماونەت������ەوە، زۆرجار لەكۆڕ و س������یمینارە 
هونەریەكان دەڵێین فڵان گۆرانی توركیە یان عەرەبیە، 

بۆیە خەریكە خۆشمان لێمان دەشێوێ. 
س������ەبارەت بەوەی كە بۆچی لەبەرهەمی یەكەمدا 
گۆرانییە ڕەس������ەنەكان بەیەك تراك پێشكەش������كران و 
ئایا باش������تر نەبوو دابەش������ی بكەن بۆسەر دوو بەرهەم 
و لەجیات������ی كۆپڵەیەك دوو كۆپڵە یان تەواو بیڵێنەوە؟ 
مامۆس������تا فەرهەن������گ دەڵێ: زۆرجار ئەو قس������ەیە 
دەگوت������رێ هەروەك چۆن دەڵێی ئێم������ە هیوامان زۆرە 
وەك دەڵێی )هەرچەند دەكەم ئەو خەیاڵەی پێی مەستم 
بۆم نایەتە ژێر هەس������تم( ئێمە كەمی ڤیتامینمان زۆرە 
پێوستیمان بەو كۆكتێلە هەبوو وەك چۆن دەڵێی حەزوو 
ئامانجەكانیش������مان ناپێكێ و پێویستیمان بەكۆمەڵێك 
ش������تی دیكەش هەیە، ه������ەر گۆرانیەك بەش������اكارێك 
لەشاكارەكان بكەیت یەك س������ەمفۆنیای گەورەی لێ 
دروست دەبێت، هەر مۆسیقارێكی گەورەی دنیا لەسەر 
مۆتیڤە كۆنەكانی خۆی كاری كردووە بۆیە پێویس������تە 
ئەو مۆتی������ڤ و میلۆدیانە 
ی  ر كا

  فەرهەنگ غەفور:   ئەگەر هەر لەخەو دابین ئـــــــــــــــــەوا دوژمنان بەدزینی كەلتور پێمان دەوێرن

بۆچی گەنجی ئێستا حەزی 
گوێگرتنی لەگۆرانی كوردی 

كەم بووە

باشتری لەسەر بكرێت، ئێمە تا ئێستا كێشەی كەمی 
دانەری مۆس������یقامان هەیە كە هێش������تا لامان دروست 
نەبووە ڕەنگە ناوە ناوە چەند میلۆدیەك ئەنجام دەدرێت، 
ب������ەڵام ناچێتە قاڵبی داهێنان و دروس������تكردنی ئاواز، 
ناڵێم كەس نییە، بەڵكو كەسی نمونەیی نییە لەم بوارە، 

بەڵام بەپەنجەی دەست دەژمێردرێن.
 س������ەبارەت بەهونەرمەند ئاڤان عوسمان كە خەڵكی 
شاری س������لێمانییە و ئەندامی گروپی نەوای هەولێرە 
مامۆستا فەرهەنگ دەڵێ: ڕۆڵی ئافرەت لەشارێكەوە 
بۆ ش������ارێكی تر جیاوازە، بۆنموونە س������لێمانی ڕۆڵی 
ئافرەتی تێدا زیاترە وەك ئەوەی لەش������وێنەكانی دیكە 
هەیە، هەمیشە لەهەولێر كچان زۆر بەكزی دەردەكەون، 
توانس������تی ب������اش هەیە، بەڵام نایەنە س������ەر شاش������ەو 
خۆیان ب������ەدەر بخەن، گۆرانی ك������وردی دوو دەنگی 
هەیە دەنگی نێر و دەنگی مێ، بۆیە پێویس������تە تاكو 

لەیەك دەنگ������دا هەردووكی دەربكەون زیاتر 
بەو دەنگ������ە خراونەتە بەر گوێچكە، 

نەیتوانیوە  هەی������ە  ئافرەتمان  زۆر 
توانای خۆی دەربخات، ئەگەر 
تەماشا بكەین ئەو سكێڵانەی 
لەدەنگی ئافرەت دا هەیە زۆر 
جیاوازە لەگەڵ ئەوانەی پیاو، 
بۆیە م������ن وای دەبینم دوێت 
پەیژەی  چونكە  گرنگە،  زۆر 
زۆر  ئاف������رەت  لەگ������ەڵ  پیاو 

جیاوازە. 
بە  س������ەبارەت  لەكۆتایی������دا 
بەرهەمی داهاتوویان مامۆستای 
غەفور  فەرهەنگ  هونەرمەن������د 

دەڵێ: بەرهەمی داهاتووشمان 
جیاوازی  سۆڵۆ  وەكو 

بەڵام  هەیە، 

وەكو ئەدا هەر من و ئاڤانین، پێم خۆش������ە دوای گوێ 
لێ بوون ڕەخنە هەبێ، بۆئ������ەوەی بتوانین لەرێگەی 
ئەو ڕەخنەوە كاری باش������تر و ش������تی باش������تر ئەنجام 
بدەی������ن، چونكە ڕەخنە دەبێتە هۆی بنیادنانی ش������تی 
جوانتر، واباشە هەمیشە هەڵسەنگاندن هەبێ بۆهەموو 
بەرهەمێك������ی هونەری، هەروەه������ا لەبەرهەمی نوێمدا 
هەوڵ������م داوە كەئەو گۆرانیان������ەی بەكوردی و توركی 
عەرەبی هەیە كۆ بكەم������ەوە، من ناڵێم ئەوانە هەموو 
كوردی������ن، بەڵام بەك������وردی گوێمان لێ ب������ووە، بۆیە 
ساخكردنەوەی پێویستی بەكۆمەڵێك دانیشتن و كۆڕی 
هونەری هەیە، بۆیە كە لەس������ەردەمێكدا وەكو ڕس������تە 
مۆسیقایەك گوتراوە بتوانێ لەرێگەی شیتەڵ كردن و 

شیكردنەوەی بیسەلمێنی كە كوردین.
هەندێك لەو میلۆدیانەی بەكوردی كراوە بەعەرەبی 
و توركیش گوێمان لێ ب������ووە، بۆنموونە 
دەڵێی������ن  )ك������ە  ش������اكاری 
ئەمڕۆ دەش������ت و كێو 
بەعەرەبی  شینە( 
توركی������ش  و 
لێ  گوێم������ان 
ئێس������تا  بووە، 

لەمامۆس������تایەكی كۆنی مۆس������یقای كوردی بپرسە 
دەڵێ كوردیە، بەڵام س������ەلماندن شەرتە ئایا ئاوازەكەی 
كوردیە یان شیعرەكەی یان ئادایەكەی یان گۆرانیەكە 
یان لەكوێوە هاتووە، كوردس������تانی خۆمان وەكو نموونە 
وەربگرین لەگەڵ باكوور چۆن پردێك هەبێ بۆپەڕینەوە، 
لەدێ������ر زەمانەوە گوێم������ان لێ دەب������ێ ڕەنگە باب و 
باپیرانم������ان گوێیان لێ بووە بەكوردی و بڵێن كوردیە، 
پێویستە بەش������یكارێكی هونەری بیسەلمێنی كوردیە، 
بۆیە م������ن دەڵێم زیندووكردن������ەوەی بەرهەمە كۆنەكان 
زۆر گرنگە، چونكە س������ەردەمێك دێ������ت توێژینەوەی 
زانستی یان ئەكادیمی لەسەر ئەنجام دەدرێت بۆئەوەی 

لەفەوتان ڕزگاربكرێن، زۆر جار لەكۆڕ و كۆبوونەوەكان 
گۆرانیەك بڵێی گەنجێك هەڵدەستێتەوە دەڵێ مامۆستا 
ئەوە توركیە، بەڵام سەلماندنەكەی گرنگە ڕەنگە پێش 
ئەوەی بەتورك������ی گوترابێ بەكوردی گوترابێ، بەڵام 
چونكە هون������ەری كوردی هیچ ئەرش������یفێكی نەبووە 
گەڕیدەیەك هاتووە و تۆم������اری كردووە، كەزانیویەتی 
هونەری كوردی بێ ئەرشیفە بردویەتی بۆ وڵاتەكەی 
خۆی، كورد هەمیش������ە ڕەوەند و ماڵ������ی وێران بووە، 
ئەمەش وایك������ردووە ئەو گۆرانیانە بفەوتێن، ئێس������تا 
زەمینە لەبارە بەتایبەتی لەهەرێمی كوردس������تان، بۆیە 
دەب������ێ پەیمانگا و كۆلێژی هون������ەرە جوانەكان و ئەو 
گەنجانەی لەو دەزگا مۆسیقایانە كاردەكەن 

ئەرشیفێك دانێن.

  فەرهەنگ غەفور:   ئەگەر هەر لەخەو دابین ئـــــــــــــــــەوا دوژمنان بەدزینی كەلتور پێمان دەوێرن

لەهەولێر كچان زۆر بەكزی 
دەردەكەون، توانستی باش 
هەیە، بەڵام نایەنە سەر 
شاشەو خۆیان بەدەر بخەن

كچێكی ڕۆح س������ووك و بەتوانایە لەب������واری میدیادا 
بەتایبەتی كاری بێژەر و پێشكەش������كردنی بەرنامەكان، 
هەرچەندە بەڕێك������ەوت ڕووی لەو بوارە كرد، بەڵام ئەو 
ڕێكەوتە دەرگاكانی بۆ كردەوە تاكو تواناكانی دەربكەون، 
بۆیە لەچەندین بواری ڕادیۆییدا كاری كرد و بەرنامەی 
جۆراوجۆری پێش������كەش كرد، دواتر ڕووی لەگۆرانی 
وتن كرد و ئێستاش بەردەوامە، وەك خۆی دەڵێ ژیانم 
چەندین وێستگەی جیاجیای تێدایە، لەپێوەندییەكدا 
وەڵام������ی چەند  بەمش������ێوەیە 
گۆڤاری  پرسیارێكی 

گوڵانی دایەوە.

مەهناز كرماشانی:

مەقامات 
ژ نیم 

قام بێ
من مە

ورەیە
نەیەكی گە

قوتابخا

جوانییەکانی ژیان لە
ئافرەت ڕەنگ دەداتەوە

*یەكەمج������ار كاری بێژەریت كرد یان گۆرانی 
گوتن؟

- دوای هاتنم بۆ وڵاتی س������وید بۆ یەکەمجار 
کاری بێژەری ئاهەنگێکم پێ س������پێردرا، هەر 
پێش������كەش  پێش������نیارێكیان  ئاهەنگەدابوو  لەو 
كرد ب������ەوەی كاری بێژەری بك������ەم لەڕادیۆی 
دەرگایەکی  ئەمە  لەیۆتۆبۆری،  کوردس������تان 
تازەی لەژیانی مندا كردەوە بتوانم خزمەتێک 
بک������ەم. هەربۆیە ڕازی بووم، ب������ەڵام من هەر 
لەتەمەنی منداڵیم������ەوە کاری هونەریم كردووە 

بەتایبەتی گۆرانی وتن.
* لەڕادیۆ چ بەرنامەیەكت پێشكەش كرد؟

-بەرنامەکانم تایبەت نین بەبوارێکی دیاریكراو، 
ئەو بەرنامانەی تا ئێس������تا پێشکەشم کردوون 
کۆمەڵایەتی  هونەری،  سیاسی،  لەبوارەکانی 
ب������وون، بەڵام خ������ۆم زیاتر ئ������ارەزووم لەبەرنامە 

هونەرییەکانە.
* تاچەند توانیوتە لەڕێگای ڕادیۆی سویدی 

باس لەكێشەكانی ئافرەت بكەیت لەدەرەوە؟
-بێگومان کێشەی ئافرەت لەهەر بوارێکدا بێت 
پێویس������تە ئێمە بەرچاوڕوونی بدەین و بیخەینە 
ب������ەر دیدەو گوێی گوێگران و ئەو کەس������انەی 
کە لەم ب������وارەدا كار دەك������ەن، بۆیە لەڕێگەی 
چەن������د بەرنامەیەکی ڕادیۆیی������ەوە، توانیومە 
ئەو بابەتانەی کە کێش������ەی کۆمەڵایەتین و 
لەهەناوی کۆمەڵگەدا لەدایک دەبن، هەمیشە 
دەبێت������ە حاڵەتێکی نامۆ و خ������راپ بەرامبەر 
بەکۆمەڵگە، ئێمە ڕۆش������نایی بخەینە سەر و 
بۆ ئەو مەبەس������تەش کەسانێک بێنین بیکەینە 
می������وان لەڕیگەی دیالۆگێکی کراوە بۆئەوەی 
گوێگرانمان زیاتر سوودی لێوەربگرن، هەروەها 
گرنگییەکی زۆرمان بەم بوارە داوە و هەوڵمانداوە 
کێشەی ئافرەت بگەیەنین و بیکەینە پەیامێک 
بۆ دەس������ەڵاتداران و بۆ ئەوانەی کە هەس������ت 

بەبوونی مرۆڤایەتی دەکەن.
* ڕات چۆن������ە بەرامب������ەر ب������ە بێژەرەكان������ی 

كوردستان؟
- بێژەرەکانی کوردستان توانیویانە لەم قۆناغەدا 
تەکانێک بدەن بەبوارەك������ە، ناکرێت من تەنیا 

ئاماژە بەبێژەرێک بدەم، بەڵام هەس������ت دەکەم 
بێژەرەکانی ئەم قۆناغە جیاوازتر هاتوونەتە نێو 
بوارەکەوە، بۆ نموونە لەنەوەدەکان ڕەنگە بێژەری 
بەترسەوەبێت بەتایبەت ئافرەت بێتە سەر شاشە 
یان لەڕێگەی مایک������ەوە بتوانێت پەیامەکەی 
لەترسی کۆمەڵگە، جێگەی  خۆی بگەیەنێت 
دەست خۆشییەکی زۆرە بۆ ئەو کەسانەی کە 
لەو کاتەدا توانیویانە بەس������ەر ئەو کۆس������پ و 
تەگەرانەدا زاڵ بن و ببنە پێشەنگی نەوەکانی 
دوای خۆیان، بەڵام لە ٢٠٠٠ بەدواوە هەس������ت 
دەکەین لەکوردس������تان تا ئێس������تا ڕێژەی بێژەر 
زی������ادی ک������ردووە، ئەمەش وات������ە جورئەت و 
بۆیە  هەیە،  بۆکارەکەیان  خۆشەویس������تییەک 
بەش������ێوەیەکی گشتی گەش������بینم بەئاییندەی 
بێژەری لەکوردس������تان، ه������ەروەک ماوەیەک 
بەر لەئێس������تا باس لەمە ک������را کە کۆمەڵێک 
بێژەرانی کوردس������تان، منیش  بۆ  دادەمەزرێت 
لێرەوە پەیامی خۆم دەگەیەنمە ئەو کۆمەڵەیە کە 
بوونی هەبێت تاوەکو بەشێوەیەکی ئەکادیمی و 

زانستی پەرە بەو بوارەی خۆیان بدەن.
* لەگوتنی مەقاماتدا چۆنی؟

- مەق������ام قوتابخانەیەکی ئێج������گار گەورەیە، 
هونەرمەن������دە  هەی������ە،  ڕابردوویەک������ی زۆری 
گەورەکانمان توانیویانە ئەو قوتابخانەیە دروست 

بک������ەن، بۆی������ە گوناهە ئەو کەس������انەی کە 
بەشێوەیەکی  هونەریدان  كاروانی  لەسەرەتای 
ناش������ارەزاییانە بێنە ناو مەیدانەکەوە و مەقام 
بڵێ������ن و مەقامەکەیان تەنی������ا ناوێک بێت 
بەبێ ن������اوەڕۆک، بۆیە م������ن زۆر بەوردی 
بەهەنگاوێکی ورد ودرش������تەوە خۆم لە مەقام 
دەدەم، چونکە وتنی مەقام چەندین مەرجی 
هەیە، بۆیە لەئێس������تادا ناتوانم بڵێم من مەقام 
بێ������ژم، بەڵک������و مەقام������ات قوتابخانەیەکی 
گەورەیە پێویس������تە هەمووم������ان زۆر بەوردی 

کاری لەسەر بکەین.
* مەهناز لەچ شتێك زۆر دەترسێت؟ 

- ئەشق
* جی������اوازی ئازادی ئافرەت لەكوردس������تان 

لەگەڵ ئەوروپا چییە؟
- بێگومان جی������اوازی هەیە، بەڵام من دەڵێم 
ئەگەر ئافرەت خۆی زیرەک بێت، کوردستان 
و ئەوروپا هیچ جیاوازییەكی نابێت بۆ ئەو. 

* مەهناز چ ئافرەتێكی لا جوانە؟
- هەم������وو ئافرەتێک جوان������ی خۆی هەیە، 
منیش شانازی بەکچ بوونی خۆمەوە دەکەم، 
چونکە بەبۆچوونی من هەموو جوانییەکانی 
ژیان لەڕووخس������ار و دەروونی ئافرەت ڕەنگ 

دەداتەوە.
* ئایا پیاوت خۆشتر دەوێت یان گوڵ؟

- هەردووک لەباخچ������ەی ژیاندان و جوانی 
خۆی������ان هەیە، بۆی������ە هەریەکەیان لەکات و 

زەمەنێکدا پێویستن بۆ مرۆڤەكان.
* لەڕووی ئەكادیمیەوە دەربارەی گۆرانی و 

موزیك هیچت خوێندووە؟
-دیارە من لەئاوارەیی چاوم بەدونیا هەڵهێناوە، 
لەکام������پ تەمەنەکان������ی منداڵی������م بەڕێ 
کردووە، چەند س������اڵێکیش ژیانمان لەوڵاتی 
تورکیا بردۆتە سەر، ماوەی چەند ساڵێکیشە 
لەوڵاتی س������وید دەژیم، بۆیە دەرفەتی ئەوەم 
بۆ نەڕەخس������اوە لەبواری هون������ەری گۆرانی 
و موزی������ک بخوێن������م و ئەکادیمیان������ە بێمە 
بوارەکەوە، ب������ەڵام ئەمە بەرنامەی داهاتووی 

ژیانمەو بەپێویستم زانیوە هەوڵی بۆ بدەم.

گوناهە ئەو کەسانەی 
کە لەسەرەتای 

كاروانی هونەریدان 
بەشێوەیەکی 

ناشارەزاییانە بێنە 
ناو مەیدانەکەوە و 

مەقام بڵێن


